Supliches 
7a Domënia ia por l’ann Aaa
I periun tl Spirit de Gejù Crist.
Sce la jënt renunziëia da rete le mal cun le mal,
sce nemisc proa da se gní adincuntra, sce le vangele mët man insciö da fá raisc,
sunse bugn da renové le müs dla tera.
1. Le dialogh tla Dijia é important:
I periun ch'i sunse bugn danter cristians da ester daverc y da nes confidé
y ch'i s'infidunse da nes cunté un al ater ci che nes motivëia da crëie. (chît)
Ciantur: Crist, ascútesse - Crist, ejaudëscesse.
2. La Dlijia adora vocaziuns:
I periun che tröc aldes a ci che le Signur i chërda,
y che les families jones sides n bun terac y n bun tlima por la parora de Dî. (chît)
Ciantur: Crist, ascútesse - Crist, ejaudëscesse.
3. Danter i popui y ince danter vijins y tles families él tröpes tenjiuns che rovina i raporc:
I periun ch'an vëighes ite che vire tla pesc vel deplü co vire tl sënn y tla vëia de vendicaziun. (chît) Ciantur: Crist, ascútesse - Crist, ejaudëscesse.
4. Al é cotan de porsones amarades te nosta comunité y che vir tla soferënza: 
I periun ch'ares varësces indô o almanco ch'ares n'ais nia tan da patí 
y ais la forza da soporté y pois sintí ch’i ti stun dlungia cun nosta oraziun. (chît) 
Ciantur: Crist, ascútesse - Crist, ejaudëscesse.
5. I periun por la jënt che laora, gonot te n stlet ambiënt, cun pücia sodesfaziun. 
Dëidesse söl post de laur da avëi comprenjiun un por l'ater, 
da reconësce les fadies, les bries y le laur di atri. (chît)  
Crist, ascútesse - Crist, ejaudëscesse.
6. I periun por la jënt che á pordü ciasa y parënc dal tremoroz tla Turchia y tla Siria.
Prëibel, dái speranza, confort y la forza da vire inant ince cun nosc aiüt. (chît)  
Crist, ascútesse - Crist, ejaudëscesse.
7. I morc á datrai lascé val' chestiun daverta:
I periun che l'amur de Dî apajëies ia döt, ch'ai pois palsé tla pesc (chît)
Crist, ascútesse - Crist, ejaudëscesse.
Bel Dî, nosc Pere,
cun la buna noela de Gejú é le monn deventé atramënter. 
I periun do l'ardimënt da mudé situaziuns che ne büta nia 
y da se mëte söl tru dl vangele, por Crist nosc Signur. Amen.
ACLAMAZIUNS - KYRIE
Prou: 
Signur Gejú Crist, cun tüa parora y cun l'ejëmpl de tüa vita nes deureste trus de pesc.
Cor/comunité: Kyrie eleison/Signur, pieté de nos.
Prou: 
Signur Gejú Crist, tö nes insëgnes da se comporté un cun l'ater aladô ch'al pois tres 
indô nasce n scomenciamënt nü. 
Cor/comunité: Christe eleison/Crist, pieté de nos.
Prou: 
Signur Gejú Crist, tö nes as dé le comandamënt dl amur, por ch'i deventunse fis y fies 
dl Pere tl cil
Cor/comunité: Kyrie eleison/Signur, pieté de nos.
